Súðavíkurhreppur  -  fundargerð hreppsnefndar

8.   fundur  kjörtímabilið 1998 – 2002. 

8.  desember, 1998  kl. 13.00.
 haldinn í fundarsal hreppsnefndar Njarðarbraut 14.

Árið 1998,   8. desember  kl. 13.00 hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn; Salvar Baldursson,  Friðgerður Baldvinsdóttir, Jón Grétar Kristjánsson, Fjalar Gunnarsson , og Ágúst Kr. Björnsson sveitarstjóri.

Oddviti setti fundinn og bauð fundarmenn velkomna. 

Oddviti óskaði eftir athugasemdum við fundarboð.  Heiðar gerði athugasemd um að gögn berist of seint.

       Dagskrá:

1.
Fundur fræðslu- og tómstundanefndar dags. 7. des. 1998.

2.
Nýting íbúðarhússins í Eyrardal.

3.
Ósk Stefáns Dan Óskarssonar um aðstöðu í Súðavíkurskóla.

4.
Bréf frá formanni foreldrafélags Súðavíkurskóla vegna setu fulltrúa foreldra á fundum fræðslu- og tómstundanefndar.

5.
Samningur við Júlíus Halldórsson og Kjell Hymer um störf fyrir barnaverndarnefnd.

6.
Álagning opinberra gjalda vegna ársins 1999.

6.1
Útsvar.

6.2
Fasteignaskattur:

6.3
Lóðarleiga.

6.4
Vatnsgjald.

6.5
Holræsagjald.

6.6
Sorphreinsunar- og sorpeyðingargjöld.

6.7
Heilbrigðisgjöld.

6.8
Hundaleyfisgjald.

6.9
Afsláttur til elli- og örorkulífeyrisþega.

6.10
Innheimta fasteignagjalda.

7.
Ósk um viðhald á íbúðum Súðavíkurhrepps við Arnarflöt.

8.
Skipan fulltrúa í umferðisöryggisnefnd sveitarfélaga í lögsagnarumdæmi lögreglustjórans á Ísafirði.

9.
Bréf landbúnaðarráðuneytisins dags 6. nóvember vegna Kleifakots.

10.
Eyri í Seyðisfirði, vegna orkumála og fl.

11.
Bréf F.Í.H., Listasumar í Súðavík.

12.
Ósk um kaup á íbúðarhúsinu við Nesveg 11.

13.
Fjárhagsáætlun heilbrigðiseftirlits Vestfjarða.

14.
Greinargerð Jóns Sveinssonar hrl. vegna erindis Súðavíkurhrepps til Jöfnunarsjóðs sveitarfélaga vegna kostnaðarþátttöku í byggingu heimavistar.

15.
Fjármálaleg samskipti ríkis og sveitarfélaga 1990-1997  - skýrsla nefndar skipuð af stjórn Sambands ísl. sveitarfélaga.

16.
Greinargerð Eignarhaldsfélags Brunabótafélags Íslands vegna innkaupa á slökkvibifreiðum.

17.
Bréf Kristnihátíðarnefndar Vestfjarða dags. 30. nóvember 1998.

18.
Bréf Fjórðungssambands Vestfirðinga dags. 17. nóv. 1998.



1. Fundur fræðslu- og tómstundanefndar dags. 7. des. 1998.

Heiðar vill bóka að hann telur brýnt að verkmenntun eins og skólanámsskrá gerir ráð fyrir,  verði komið fyrir í skólanum.

Heiðar óskaði eftir að skólastjóri kæmi á fund hreppsnefndar og gerði grein fyrir þriðja lið í dagskrá fræðslu- og tómstundanefndar.

Fundargerðin samþykkt með fjórum atkvæðum H-lista, fulltrúi F-lista sat hjá.

2. Nýting íbúðarhússins í Eyrardal.

Íbúðarhúsið hefur verið skoðað með það í huga að nota það sem félagsmiðstöð.   Friðgerður Baldvinsdóttir gerði grein fyrir fundi sem haldinn var sunnudaginn 6. desember  með Jóni Björnssyni, en hann sér um starfssemi félagsmiðstöðva í Ísafjarðarbæ.   

Oddviti lagði til að fallið verði frá hugmyndum um að nýta húsið undir félagsmiðstöð.  Í framhaldi af því endurskoði fræðslu- og tómstundanefnd í samráði við skólastjóra og foreldrafélag, starfssemi félagsmiðstöðvar og geri tillögu um úrbætur.

Samþykkt samhljóða.

3. Ósk Stefáns Dan Óskarssonar um aðstöðu í Súðavíkurskóla.

Oddviti gerði að tillögu sinn að heimilað verði að Stefán Dan Óskarsson komi fyrir ljósabekkjum í snyrtiherbergjum íþróttahússins til reynslu fram á vor, og við hann verði gerður skriflegur samningur.

Heiðar óskaði eftir að skoðað  verði hvort nýting hússins með þessum hætti sé til samræmis við grunnskólalög.

Tillaga oddvita borin undir atkvæði.

Tillagan samþykkt með fjórum atkvæðum H-lista gegn atkvæði F-lista.

Hér mætti skólastjóri Súðavíkurskóla á fund hreppsnefndar og gerði grein fyrir þriðja dagskrárlið í fundargerð fræðslu- og tómstundanefndar frá 7. desember 1998.

Hér vék skólastjóri af fundi hreppsnefndar.

4. Bréf frá formanni foreldrafélags Súðavíkurskóla vegna setu fulltrúa foreldra á fundum fræðslu- og tómstundanefndar.

Oddviti lagði til að erindinu verði hafnað þar sem foreldrafulltrúi er ekki skipaður af sveitarfélaginu.    

Heiðar gerði tillögu um að foreldrafulltrúi fái greitt fyrir setu á fundum fræðslu- og tómstundanefndar.

Tillaga oddvita samþykkt með fjórum atkvæðum H-lista gegn atkvæði F-lista.

Þar sem tillaga oddvita er samþykkt kemur tillaga Heiðars ekki til atkvæða.

5. Samningur við Júlíus Halldórsson og Kjell Hymer um störf fyrir barnaverndarnefnd.

Hreppsnefnd fagnar aðkomu Júlíusar Halldórssonar sálfræðings og Kjell Hymers uppeldisráðgjafa að barnaverndarnefnd.   Verksamningur við þá samþykktur samhljóða.

6. Álagning opinberra gjalda vegna ársins 1999.

6.1 Útsvar.

Álagning útsvars verði 12.04%

Samþykkt samhljóða.

6.2 Fasteignaskattur:

A-flokkur verði 0.40% af álagningarstofni.

Samþykkt samhljóða.

B-flokkur verði 1.51% af álagningarstofni.

Samþykkt samhljóða.

6.3 Lóðarleiga.

Álagning verði 1.0% á fasteignir í A og B flokki.

Samþykkt samhljóða.

6.4 Vatnsgjald.

Álagning 0,18% af álagningarstofni húss og fasteignarmati lóðar.  Lámarksgjald verði 6.000.-

Samþykkt samhljóða.

6.5 Holræsagjald.

Álagning verði 0,15% af fasteignamati húss og lóðar.  Hámarksgjald verði 15.800 kr. lámarksgjald 6.500 kr. af íbúðarhúsnæði.

Tekin verði upp nýr gjaldaliður sem heitir rotþróargjöld.   Sveitarstjóra falið að leggja skilgreininguna fyrir á næsta fundi.

Samþykkt samhljóða.

6.6 Sorphreinsunar- og sorpeyðingargjöld.

Frestað til næsta fundar.

6.7 Heilbrigðisgjöld.

Innheimt verði gjald skv. gjaldskrá nr. 16/1992 fyrir mengunareftirlit á starfssvæði heilbrigðiseftirlits Vestfjarða og nr. 70/1992  fyrir heilbrigðiseftirlit á starfssvæði heilbrigðiseftirlits Vestfjarða.

Samþykkt samhljóða.

6.8 Hundaleyfisgjald.

Hundaleyfisgjald verði 4.000 kr. fyrir hund.   Gjaldið verði ekki innheimt vegna hunda á lögbýlum.   

Samþykkt samhljóða.

6.9 Afsláttur til elli- og örorkulífeyrisþega.

Frestað til næsta fundar.  

6.10 Innheimta fasteignagjalda.

Fasteignagjöld verði innheimt í innheimtuþjónustu Sparisjóðs Súðavíkur.  Gjalddagar verði fimm, þ.e. 1. febrúar, 1. mars, 1. apríl, 1. maí, og 1. júní 1999.   Eindagi er fyrsti dagur næsta mánaðar og reiknast dráttarvextir frá gjalddaga.    

Veittur verði 5% afsláttur ef öll fasteignargjöld eru greidd fyrir 28. febrúar.  Fasteignargjöld undir 5.000.- kr. verði innheimt í einu lagi og gjalddagi  verði  1. apríl.     Fasteignagjaldainnheimta sem er undir kr. 500.- í heildina á gjaldanda, hjón eða sambýlinga verði felld niður.    

Samþykkt samhljóða.

7. Ósk um viðhald á íbúðum Súðavíkurhrepps við Arnarflöt.

Sveitarstjóri gerði grein fyrir því að óskað hefur verið eftir því að íbúðir Súðavíkurhrepps við Arnarflöt verði málaðar.  Sveitarstjóra falið að undirbúa málið og vísa því til fjárhagsáætlunar þannig að hægt verði að framkvæma verkið á næsta ári.

8. Skipan fulltrúa í umferðisöryggisnefnd sveitarfélaga í lögsagnarumdæmi lögreglustjórans á Ísafirði.

Oddviti gerði tillögu um að Fjalar Gunnarsson verði skipaður í nefndina.

Samþykkt með þremur atkvæðum H-lista, Fjalar og Heiðar sátu hjá.

9. Bréf landbúnaðarráðuneytisins dags 6. nóvember vegna Kleifakots. 

Hér vakti Salvar Baldursson athygli á vanhæfi sínu og vék af fundi.

Hreppsnefnd er sammála um  að landbúnaðarráðuneytinu verði heimilað að leigja part úr landi Kleifakots undir sumarhús,  samanber umsókn þar um dags. 22. september 1998. 

Hér mætti oddviti aftur á fund hreppsnefndar.

10. Eyri í Seyðisfirði, vegna orkumála og fl.

Oddviti gerði grein fyrir málum er varða þá staðreynd að Eyri í Seyðisfirði er ekki tengt samveitu.

Hreppsnefnd Súðavíkurhrepps samþykkir að greiða orkustyrk vegna olíukyndingar íbúðarhússins á Eyri í Seyðisfirði.  Styrkurinn er greiddur til núverandi ábúanda og er skilyrtur honum þannig að styrkurinn fellur niður ef hann hættir búsetu á Eyri.  Fjárhæð styrksins er kr. 12.000.- á mánuði og greiðist frá og með 1. janúar 1998 að telja.

Vegna þess að ekki er rafmagn frá samveitu á Eyri þá verður kynding íbúðarhússins mjög dýr þar sem ekki verður komið við fullkomnustu kyndingartækjum t.d. háþrýstibrennara.   

Vegna ofangreindra aðstæðna þá fer hreppsnefnd Súðavíkurhrepps fram á það við Orkubú Vestfjarða að það styrki núverandi ábúanda á Eyri til reksturs díselrafstöðvar um kr. 6.000.- á mánuð, eða með öðrum sambærilegum hætti  frá 1. janúar 1998 að telja og á meðan hann hefur búsetu á Eyri.

Samþykkt samhljóða.

11. Bréf F.Í.H., Listasumar í Súðavík.

Sveitarstjóra falið að rita F.Í.H. bréf og þakka þeim frumkvæði þeirra og jafnframt er sveitarstjóra falið að vera tengiliður sveitarstjórnar við F.Í.H. og væntanlegan samstarfshóp.

12. Ósk um kaup á íbúðarhúsinu við Nesveg 11. 

Heiðar gerði tillögu um að húsið verði selt.

Oddviti gerði tillögu um að kauptilboðinu verði hafnað.

Tillaga Heiðars borin undir atkvæði.

Tillagan fellur, Heiðar greiddi atkvæði með tillögunni. Fulltrúar H-lista greiddu atkvæði á móti.

Tillaga oddviti borin undir atkvæði.

Tillagan samþykkt með fjórum atkvæðum H-lista, Heiðar sat hjá.

13. Fjárhagsáætlun heilbrigðiseftirlits Vestfjarða.

Hreppsnefnd Súðavíkurhrepps gerir athugasemdir við mikla hækkun á milli áranna 1998–1999,  þó sérstaklega hvað varðar aukningu um eitt stöðugildi og kostnað við að standa straum af þvingunaraðgerðum.  

Jafnframt telur hreppsnefnd  vel í lagt að heilbrigðisnefnd fundi 10 sinnum á ári.

14. Greinargerð Jóns Sveinssonar hrl. vegna erindis Súðavíkurhrepps til Jöfnunarsjóðs sveitarfélaga vegna kostnaðarþátttöku í byggingu heimavistar.

Lagt fram.

15. Fjármálaleg samskipti ríkis og sveitarfélaga 1990-1997  - skýrsla nefndar skipuð af stjórn Sambands ísl. sveitarfélaga.

Lagt fram.

16. Greinargerð Eignarhaldsfélags Brunabótafélags Íslands vegna innkaupa á slökkvibifreiðum.

Lagt fram.

17. Bréf Kristnihátíðarnefndar Vestfjarða dags. 30. nóvember 1998.

Lagt fram.

18. Bréf Fjórðungssambands Vestfirðinga dags. 17. nóv. 1998.

Lagt fram.

Fundargerð upplesin.  Oddviti óskaði eftir athugasemdum við fundargerð.     Fundagerð  samþykkt, fundi slitið kl. 17.30.-

